




Ondorengo erakundeek diruz lagundutako aldizkaria:

MMAALLLLAABBIIKKOO  UUDDAALLAA

AARRGGIITTAARRAATTZZAAIILLEEAA::
Euskal Birusa
Elkarte Kulturala.
HHEELLBBIIDDEEAA::
Erdikokale zeharbidea 2, 1. 
247 posta-kutxa
943 17 93 50 / 688 63 28 76
drogeten@gmail.com
www.euskalbirusa.org
EERRRREEDDAAKKZZIIOO  TTAALLDDEEAA::
Alazne Aiestaran, 
Igone Amesti,
Ibaia Azagirre,
Leire Elustondo,
Estibalitz González
eta Ekhi Velar.
KKOOOORRDDIINNAAZZIIOOAA
EETTAA  MMAAKKEETTAAZZIIOOAA::
Ekhi Velar.
HHIIZZKKUUNNTTZZ  AARRDDUURRAADDUUNNAA::
Alazne Aiestaran.
AAZZAALLEEKKOO  AARRGGAAZZKKIIAA::
Esther Larreategi
LLAAGGUUNNTTZZAAIILLEEAAKK::
Antonio Hernández ‘Cuco’, 
Patxi López, 
Pello Mugarza,
Valentin Mugarza,
eta Juan Carlos Martin . 
AARRGGAAZZKKIIAAKK::
Igone Amesti, 
Ibaia Azagirre,
Esther Larreategi,
Unai Rodriguez,
Peio Goikoetxea,
Fernando Larrea,
Piedi Eizagirre,
Alex Bouzo,
Iñaki Arano,
Estitxu Saenz de Zaitegi,
Estibalitz González,
Valentin Mugarza,
eta Ekhi Velar.
PPUUBBLLIIZZIITTAATTEEAA::
943 17 93 50 / 688 63 28 76
drogeten@gmail.com 
IINNPPRRIIMMAATTEEGGIIAA::
Gertu Koop. (Oñati).
BBAANNAAKKEETTAA::
Ainitze Antxia, Nora Mateos
eta Olatz Vidal.
TTIIRRAADDAA::  
2.425 ale.
IISSSSNN::
1133-973X.
LLEEGGEE  GGOORRDDAAIILLUUAA::
SS-213/1994.
Drogetenitturrik ez du
bere gain hartzen
aldizkarian adierazitako
iritzien erantzukizunik.

Bertoko ugaztunak
...Gure baserritarren ahotik

MUNDUKO AHOTSAK....4
Yanet Lopez (Kuba)

ELKARRIZKETA ..............5-7
Iñaki Arano, Ermuko Txirrindulari Elkartea

MALLABIAN ZER? ........8-9
Haritz Aranburu

ERMUAN ZER? ............10
Pizpilluen arbola

ERREPORTAJEA ........12-13
Txindurri taldeak 40 urte
KIROLZALE ..................15
Iñigo eta Alex Ugena

MOTZEAN..............16-17
Liburu eta Disko Azoka

IRITZIA ........................18
“Bokazioa ez da elizarena soilik, ezta?”

SALEROSKETAK ............19
Saldu, erosi edo agurtu

ANTZINAKOAK............20
Ermuko eta Mallabiko argazkiak

KALEKO INKESTA .........21
Herriko alkatea izango bazina, zein
izango litzateke zure lehentasuna?

AGENDA ....................22
Maiatzeko agenda

Hilabete honetan...

Parajeotan ezezaguna zen, baina polito ugaldu da. Ilearen kolorea urtaroekin batera alda-
tzen zaio eta arraren adarrak ere, neguari itxaron beharko bistaratzeko; adinean gora joan
ahala buru gaineko antena korapilatsuok handitzera egiten diote. Buztana, ostera, txikia
baino txikiagoa, ikusi ere ez zaio egiten.
Belarra, huntz-orria, basoko fruituak, perretxi-
koak, ezkurrak eta larrik gazte eta gurienak
jaten ditu mokofin honek, sasoian sasoiko lan-
dara nutritiboenak sena ikaragarriz aukeratuz. 
Baso eta landetan behar txarrak egiten daki:
pinu-landarei punta jan, fruta-arbola gazteei
azala zuritu… endokatu eta nabarmen atzera-
tzen dira, ihartuz gehienetan. Dotorea, bizia,
salto txikika mugitzen da eta egunsentian edo-
zein basabidetan egin dezakegu topo berare-
kin, bakarrik, bikotean, kumeekin…

BASAUNTZA corzo Capreolus capreolus

IKASTOLA
1968tik Ermua
euskalduntzen

Ermura etorri zenean pezetatan
ordaintzen zituen gauzak Yanetek.
1999an izan zen hori. Guraso eta hiru
anai-arrebak Kuban ditu eta bere
aberria bihotzean darama. Hala ere,
hemen oso gustura dagoela aitortzen
du eta 10 urteko alabaz
maiteminduta dago.

- Nola gogoratzen duzu zure haurtza-
roa Kuban?

Zoragarria! Ez dago beste hitzik azal-
tzeko. Oso zoriontsua nintzen. Suposa-
tzen dut hemengo umeen antzera, beti
jolasean. Jostailu askorik ez genuenez
harriekin, makilekin… edozer gauzekin
jolasten genuen. Umeek egiten dituzten
kontuak azken finean.
-Eta nagusitu zinenean?

Ikasketak egin nituen Elektrokardiogra-
ma teknikaria izateko. Zazpi urtez egin
nituen ikasketa horiek eta gero hemengo
mutil batekin ezkondu nintzen.
-Hori izan zen Kuba utzi eta Ermura
etortzeko arrazoia?

Bai. Orain dela 16 urte etorri nintzen,
1999eko urtarrilaren 4ean.
-Nolakoa izan zen zure herrialdea utzi
eta beste batera bizitzera joateko
momentua?

Oso gogorra. 16 urte daramatzat Euskal
Herrian eta oraindik ez naiz ohitu. Nire
aberriarekiko dudan sentimendua handia
da. Lehen egunak hemen ez ziren batere
errazak izan niretzat. Elurra, hotz handia
zegoen… ez nuen etortzeko momentu
aproposena aukeratu! Gero senarrarekin

irteten nintzen, ez nuen inor ezagutzen,
eta Kuban utzitako familia eta lagunak
faltan nabaritzen nituen. Erosketak egi-
tera joaten nintzenean ez nekien peze-
ten kontuak nola funtzionatzen zuen ere
(barreak)! Orain bai, hainbeste urteren
ostean lagun asko daukat hemen.
-Alde handia dago Kuba eta hemengo
bizimoduen artean?

Bai, asko. Han oso pertsona irekiak ga-
ra, beti irribarrez… bizitzeko beste modu
bat da. Janzterako orduan ere, hemen ti-
pula baten antzera gabiltza hotzari aurre
egiteko (barreak). Janari kontuan ere ez-
berdintasun asko dago herrialde bien ar-
tean. Kuban arroza eta babarrunak ezin
dira falta edozein plateretan eta, gero,
haragia edo dena delakoa gehitzen diogu.
-Zer ekarriko zenuke Kubatik?

Poztasuna. Hemengo bizitza estresa-
tuegia da.

-Eta zer eramango zenuke hemendik
hara?

Supermerkatuak. Hemen denetarik
erosi dezakezu! Hemengo jendearen
izaera ere gustatzen zait. Batzuk itxiak
dira, baina gehienak zoragarriak dira
eta asko lagundu didate. Oso gustura
nago hemen.
-Kubara bueltatzeko asmoa dauka-
zu?

Bai, baina oporretan familia ikuste-
ko. Azkeneko aldiz orain dela zortzi ur-
te joan nintzen.
-Zer moduz moldatzen zara euskara-
rekin?

Euskaltegian hiru hilabete egin ni-
tuen eta ez nintzen ezertaz jabetzen
(barreak)! Zerbait ulertzen dut eta ala-
ba euskalduna da, baina ez dakit eus-
karaz hitz egiten.

Ekhi Velar

Sagua La Grande,
KubaYanet Lopez

elkarrizketa

Bizikletan ibiltzea gustatzen zaio, disfrutatu egiten du, eta bere berbetan
igartzen da. “Bizikletari dedikazioa eskaintzen badiozu, berak emandakoa
bueltatuko dizu”. Ermuko Txirrindulari Taldeko zikloturisten antolakuntzaz
arduratzen da Iñaki Arano. Ibilbide, web orri, bakoitzak egindako kilometro,
irteera eta beste hainbat gauzaz kezkatzen da Arano 2002az geroztik eta jar-
duna mekanizatua duela aitortzen du. Ermuko maillota hara eta hona
harrotasunez darabil bizikletaren gainean eta txirrinduak ematen dion aska-
tasunaz gozatzen du errepide gainean.

Iñaki Arano, Ermuko Txirrindulari Elkartea:

“Fisikoki ona izateaz gain, psikologikoki
ere onuragarria da bizikletan ibiltzea”



- Urteak daramatzazu
Ermuko Txirrindulari
Taldean eta bertan ‘The
Boss’ (ingelesez ‘burua’
edo ‘agintaria’) bezala
ezagutzen zaituztela
entzun dugu…

(Barre egiten du) Bai, tira,
horrek azalpen bat dauka.
40 urterekin hasi nintzen bi-
zikletan ibiltzen, tonbola
batean bizikleta bat tokatu
zitzaidalako! Mendiko bizi-
kleta zen. Nire alaba biak
oso gazteak ziren eta kirola
egitea neukan buruan sasoi
hartan. Gaztetan futbola
eta beste kirol batzuk egin
izan nituen, baina urteek
aurrera egin ahala lagatzen
joan nintzen.
-Tonbolako bizikleta
horrek, beraz, kirolera
bueltatu zintuen.

Inguruan ibilaldiak egiten
hasi nintzen, baserri artean,
eta pedalei ematea gustuko
nuela ikusi nuen. Gainera,
gazteegia izan gabe ere,
egin daitekeen zerbait dela
ikusi nuen. Tonbolan tokatu
zitzaidan bizikleta ez zen
apartekoa eta beste hobea-
go bat erostea pentsatu
nuen. Lau anaia ditut eta 18
urte zituenetik txirrindulari-
tzaren munduan aritu izan
da horietako bat. Berak
errepideko bizikleta erostea
gomendatu zidan. Egia esan
ez zitzaidan asko gustatzen
lokatz artean ibiltzea eta
zementuzko bideetan ibil-
tzen nintzen gehienetan.

Anaiak bizikleta bat utzi eta
eurekin irteten hasi nintzen,
nahiz eta hasieran ezin nien
jarraitu! Errepidean ibiltze-
ko bazegoen taldetxo bat
Ermuan. Gustatu egin zitzai-
dan eta bizikleta berria ero-
si nuen.
- Gaur egunekoa bezalako
taldea zen?

Antolatzeko beste modu
bat zeukaten eta antolakun-
tzaz arduratzen zena, Mo-
desto Saenz de Zaitegi (gaur
egunean, uste dut, 71 urte
dituena eta gurekin bizikle-
tan dabilena oraindik, oso
ondo gainera), antolakuntza
uzteko gogoz zebilen. Nik
uste nuen gauzak hobetu
ahal zitezkeela, ibilbide
gehiago sartzea adibidez,
eta horren ardura hartu
nuen 2002an. Aurten, adibi-
dez, txirrindulari bakoitza
80 egunetan irten daiteke
taldearekin. Web gunea sor-

tu eta bere erabilera bultza-
tu nuen baita ere, taldearen
komunikazioa errazteko, in-
formazioa eta argazkiak sar-
tzeko, eta abar. Gauzak al-
datu egin dira denboraren
poderioz, adibidez, hama-
rretakoaren kontua. Behin
hamarretako lehiaketa egin
genuen eta nire anaiak ira-
bazi zuen! Lehen ibilbide er-
dian denbora luzez geratzen
ginen, denetarik jan eta
oraindik etxera itzultzeko
asko geratzen zen. Orain
itzuleran geratzen gara,
eguna nola joan den komen-
tatzeko eta abar, horrela
taldearen arteko erlazioa
estutzen delako. 
- Nola antolatzen zarete
gaur egun bizikletan ibil-
tzera irteteko?

Otsailaren hasieratik
urriaren amaierara arte
(abuztua ezik) egutegia dau-
kagu zehaztuta, asteburu
eta jaiegunetan bizikletan
irteteko ibilbide eta ordute-
giak ditugu ezarrita. Ni tal-
dera heldu nintzenean, bi
taldetxotan banatzen ziren
herriko taldeko zikloturistak
eta orain hiru taldetxo dauz-

kagu. Horrela, norberaren
mailara egokitzen den talde-
txoa hobeto aukeratu deza-
ke bakoitzak, egingo den
ibilbidea, eramango den
erritmoa… kontutan izanda.
Ni bigarren taldetxoan joa-
ten naiz, ikasi dut zein den
eraman behar den erritmoa
eta ez zait axola edozer esa-
tea erritmo hori mantentze-
ko. Agian horregatik deitzen
didate ‘The Boss’ (barreak).
- Beraz, irteerak egiten
dituzuen bakoitzean hiru
ibilbide ezberdin eskain-
tzen dituzue?

Horrela da, 161 ibilbide
eskaintzen ditugu urte osoan
zehar. Martxoaren amaiera-
tik uztailera arteko igande
eta jaiegunetan hiru ibilbide
eskaintzen ditugu. Gainera-
ko egunetan, orokorrean, bi-
garren eta hirugarren talde-
txoak elkarrekin doaz, kon-
tuan izanda lehen taldetxoa
maila handiena duena dela.
Lehen taldetxoari egokituta-
ko ibilbideak gogorragoak
dira, bigarren taldetxoari
egokitutakoak gutxiago eta
hirugarren taldetxoarentza-
ko egokitutakoak are erraza-

“Otsailaren hasieratik
urriaren amaierara arteko

egutegia daukagu zehaztuta”

ZERMIK INGENIERIA S.L. mikrokontrolatzaile
bidezko diseinu elektronikoak garatzen 

espezializatua dagoen ingeniaritza-enpresa da.
Horrez gain, LabVIEW-ren bitartez sistema

industrialen kontrola eta monitorizazioa 
bideratzeko gaitasuna ere badu. 

Usaetxe plaza 6-8, behea
Arrasate-Mondragon (Gipuzkoa)

Telf: 943 23 10 12

www.zermik.com

goak. Esan beharra daukat,
hala ere, irteeretan talde-
txotan banatzen bagara ere,
denok talde bat osatzen du-
gula, talde bat garela.
- Zein taldetxo da anitze-
na?

Orain arte bigarrena izan
da, baina orain lehena dela
esango nuke.
- Herrian maila handia
dagoenaren seinale!

Bai, baina kanpotik ere
etortzen dira gurekin bizi-
kletan ibiltzera: Eibar, Ma-
tiena, Durango, Mallabia,
Zaldibar, Elgoibar eta baita
Irunetik ere! Gauzak ondo
egiten ditugun seinale dela
uste dut. Gero, irteera

bakoitzean hiru taldetxoe-
tan zeintzuk irten garen eta
zenbat kilometro egin ditu-
gun neurtu eta horrekin no-
labaiteko sailkapen bat egi-
ten dugu. Norbaitek klasika-
ren batean parte hartzen
badu, egindako kilometroak
apuntatzen zaizkio. Horrela,
urte amaieran taldearekin
irteera eta kilometro gehien
egin dituenari txapela ema-
ten diogu taldeko afarian.
Bizitasuna ematen dio ho-
rrek taldeari.
- Zenbat kilometro egiten
dituzue urtean?

Iaz, noizbait irten garen
guztien artean (97 pertso-

na) 170.000 bat kilometro
egin genituen. Gehien egin
zituenak 6.000 bat kilome-
tro egin zituen guk antola-
tutako ibilbideen artean,
adibidez.
- Adinari dagokionean,
nolakoa da taldeko kide-
en profila?

Denetarik dago! Lehen
aipatu dudan Modesto eta
Juan Luis Txurruka, adibi-
dez, 70 urte baino gehiago-
rekin oraindik gurekin irte-
ten dira. 25 bat urte dituz-
tenak daude, baita ere. Nik
uste dut bataz besteko adi-
na 45 bat urtekoa dela. Ho-
ri da gustatzen zaidana,
norberaren ezagutza beste
adin tarteetara zabaltzea.
Oso aberasgarria da. Beste-
tik, gauza batek oso pozik
utzi ninduen. Taldeak 25
urte bete zituenean Debara
ibilaldia egin genuen urte-
muga ospatzeko eta ziklo-
turista taldea 1980an sortu
zutenak gonbidatu geni-
tuen bertara. Horietariko
asko ibilbide hura bizikle-
tan egiteko animatu geni-
tuen eta, behin urtemuga-

ko ibilbide hura egin oste-
an, hurrengo urtean berriz
hasi ziren taldearekin bizi-
kletan ibiltzen. Eta horrela
gaur egunera arte!
- Zer du bizikletak jendea
hainbeste erakartzeko?

Nire anaia 18 urterekin
hasi zen ibiltzen eta nik
zoratuta zegoela pentsa-
tzen nuen lagunekin pa-
rrandan nenbilen bitarte-
an. Eta begira orain! Bizi-
kletan ibiltzeko erabakia,
bizitzan gusturen sentiara-
zi nauen erabakietariko
bat izan da. Nire alaba
gaztea jaio zenean erre-
tzeari uztea erabaki eta
lortu nuen. Orduan pisua
hartzen joan nintzen, bai-
na bizikletan ibiltzen has-
tean berriz galdu nuen eta
horrela jarraitzen dut.
Gainera, fisikoki ona den
arren, psikologikoki ere
onuragarria da bizikletan
ibiltzea. Niri buruko kon-
tuak garbitzen dizkit
behintzat. Eta Euskal He-
rriko txoko asko ezagutze-
ko aukera eman dit!

Ekhi Velar

“Norberaren ezagutza beste
adin tarteetara zabaltzea

gustatzen zait”

AMAIA
HARATEGIA

Bertoko Okelak

Probaleku 5
Tfnoa. 943 17 05 84

EErrmmuuaa Tel. /Fax. 943 17 15 65 / 943 17 25 04
San Pelaio 6-A (Eroski gainean) 46 P.K. - Ermua

SSaann PPeellaayyoo
Aholkularitza

juridikoa

Komunitateak

994433  117744  995522994433  117744  995522
((aasstteeaarrtteettaann  iittxxiittaa))((aasstteeaarrtteettaann  iittxxiittaa))

Eguneko platerra (3€),
menua,bokatak,
platerkonbinatuak,
pintxoak,kazolak,
arraina eta txuleta
parrillan (enkarguz)...

MMAALLLLAABBIIKKOO
HHeerrrriikkoo
ttaabbeerrnnaa

MMAALLLLAABBIIKKOO
HHeerrrriikkoo
ttaabbeerrnnaa

- Nundik datortzu futbolera-
ko afiziñue?

Txikitten, beti jokatzen
gendun Mallabiko eskolako
futbol zelaixen. Gero Zaldiba-
rren hasi nintzen jokatzen,
Zaldua taldien, 12 urtekin.
- Zelan izen zan jokatzetik
entrenatzerako saltue?

Kasualiadez. Jubenilletan
jokatzen neban, 17 urtekin,
eta Ander Litagokin batera,
Zalduako infantillek entrena-
tzeko aukerie emon euskuen.
Lehenengo urtie, oso politte
izen zan. Mallabiko Hiart Ma-
dariaga, Julen Barreinkua,
Ibon Txurruka… entrenau
genduzan, ta oso urte ona
egin gendun. Partidu asko ira-
bazi genduzan eta asko ikasi
gendun danok.
- Zertan gozatzen dozu
gehixau, jokatzen ala entre-
natzen?

Jokalari moduen, ez nin-
tzen oso fiñe. Jajajaja! Baina
asko disfrutatzen naban. En-
trenadore moduen, ezberdiñe
da. Ardura gehixau; partidu
txarrak, entrenamentu txa-
rrak etxera eramaten dozuz,
entrenamentuek planifikau
biher die... Ardurie entrena-
dore moduen askoz haundi-
xaue da. Baiñe asko gustatzen
jata hori ardurioi.
- Ze taldetan jardun dozu
entrenatzaille?

Hau seigarren urtie da en-

trenadore moduen. Lau urte
egon giñen Zalduan, bi urte
infantilletan ta urte bi kade-
tietan. Oso urte polittek izen
zien, oso polittek. Eta Eiba-
rren bi urte daroadaz: lehen-
go urtien, Bigarren urteko in-
fatilletan hasi naban denbo-
raldixe entrenadore moduen ,
baiñe azaro aldera Jubenille-
tara igon eustien bigarren en-
trenadore moduen, jaitsera
postuetan eguen taldiai la-
guntzera. Asko ikasi naban.
- Momentu honetan zein tal-
detan entrenatzen dozu?
Gustora zagoz bertan?

Orain, barriro, bigarren ur-
teko infantillekin nau entre-
nadore moduen, 13-14 urteko
umiekin. Oso gustora gagoz,
oso lan talde polittakin. Mikel
Goitandia ermuarra daukagu
porteruek entrenatzen. Oso
denboraldi poltita ari da iza-
ten, Gipuzkoako finalera sar-
tzeko aukera askokin. Horre-
taz aparte,  umien jarrerie
paregabie ari da izeten. Ez
deutsiet txartelik atara den-
boraldi guztixen protesta egi-
tteagaittik, euren artien la-
guntasun ikaragarrixe dau…
Plazer bat da horrelako pre-
disposizioa dauken gaztiek
entrenatzie. Benetan gustora
gagoz.
- Eibar lehenengo maillan
egotiek zugan eragiñik euki
dau?

Bai. Orain psikologo bat
daukagu entrenatzailliek eta
jokalarixek laguntzeko, meto-
dologixa departamentu bat
sortu da, nutrizionista baten
laguntzie be euki dogu , solda-
tak  pixka bat igo deuskuez...
Horretaz aparte, izugarrizko
suertie daukegu,  etxe on-
duen, lehen maillako parti-
duek ikusteko aukerie euki-
tziegattik.
- Futbol entranatzaille izete-
ko berezko gaitasune biher
da ala ikesi egin leike? 

Gaitasunen kontue, oso sub-
jetibue da. Mille motatako en-
trenatzailliek dagoz. Nire us-
tez izen biher dan gaitasun ob-
jetibo bakarra, lana egitteko

gogue da. Hortik aurrera, mi-
lle gaitasun ezberdiñeko en-
trenadore on asko ezagutzen
dittut.
- Zertan oiñarritzen da zure
teknikie?

Entrenamentuetan, ariketa
guztixek baloien oinarritzen
die. Ariketen %100 baloiarekin
egitten doguz. Nahiago dot ni-
re jokalari bati galdera on bat
egittie, erantzun on bat emo-
tie baino. Beraiek aurkittu
biher dabez euren kabuz eran-
tzunek, gure laguntzarekin,
jakiñe. Jokalari independien-
tiek sortzie da gure eginkizu-
ne, ez entrenatzaillearekiko
jokalari dependientiek. Parti-
duetan, asko gustatzen jata

Haritz Aranburu Larrondo, 23 urte:

““NNaahhiixxaaggoo  ddoott   nniirree  jjookkaallaarrii   bbaattii   ggaallddeerraa  oonn
bbaatt  eeggiittttiiee,,   eerraannttzzuunn  oonn  bbaatt   eemmoottiiee  bbaaiiññoo””
Haritz Aranburu Larrondo mallabitarrak 23 urte
daukez. Psikologiako gradu bat ikastiaz gain,
Eibar futbol taldeko infantillek entrenatzen dittu.

Goienkale kalea (Ermua)

Tel: 943 172 454

sehiga.proteccionlaboral@gmail.com

Kantabria 2 • Tlf: 17 67 83

Pintxo dastaketa
poteoan

hamburguesería
TITANIC

• MUNTAIA ETA KONPONKETA
• MOTORIZAZIOA
• PERTSIANA DEKORATIBOAK
• PERTSIANA BILGARRIAK
• SEGURTASUN PERTSIANAK
• MOSKITERAK
• ESTOREAK
• GORTINAK

TAILERRA: Zearreko buelta, 2
Tel. 943 17 66 34
Tel. mugikorra 630 01 13 41
48260 ERMUA (Bizkaia)

ERAKUSKETA: Karabixa, 1
Tel. 943 17 98 60
48260 ERMUA (Bizkaia)

PPrroobbaalleekkuu  33,,  11AA
TTeell..  994433  1177  0055  4422

PPrroobbaa--LLeekkuu
Ileapaindegia - Estetika

nire taldiek baloie eukitzie,
protagonistak izetie, jende as-
korekin heltzie aurkariaren
areara, ez espekulatzie.
- Futbolak profesional maille-
tan polemika asko sortu ohi
dau… Gazte mailetan be
holan ikusten dozu?

Ikusten dodan gauzarik arris-
kutsuena guraso batzuen jarre-
rie da. Nik entrenatzen dittu-
dan jokalarixen gurasuek, ja-
rrera paregabie daukie. Sorte
ikarragarrixe daukegu. Baiña
ikusten die talde askotan, gu-
rasuek epailliai protesta egi-
tten, bere semiai zer egin be-
har daben esaten… Oso arrisku-
tsuek die horrek jarrerok.
- Zein entrenatzaile miresten
dozu?

Marcelo Bielsa. Futbola uler-
tzeko moduaz gain, bizitza
ulertzeko duken moduegaittik.
Oso persona justua da, apala,
sentimentu onekoa. Horrelako
jende gehixau behar dau futbol
munduak.
- Zein jokalari miresten dozu?

Eta zein talde?
Jokalari moduen, Karim Ben-

zema Real Madrileko jokalarixe
asko gustatzen jata.. Eta zelan
ez, Leo Messi. Txikittetik Ath-
letic-ekoa izan naiz, baiñe
orain , bihotza erdibitute dau-
ket: Athletic eta Eibar, Eibar
eta Athletic.
- Nora heltzie gustauko
jatzun?

Urte bat falta jata entrena-
dore nazionala izeteko. Hiru
urteko modulo bat da, eta hu-
rrengo urtien hasi behar naz
azkenengo urtiakin. Urte gogo-
rra izango da: karrerie, futbol
entrenadore klasiek, taldie en-
trenatu… Entrenatzaille modu-
re ez jata gustatzen epe luzera
begiratzie, argi dago-ta ze zai-
la dan entrenadore izetetik bi-
zitzie. Lau partidu falta jakuz
ligie amaitzeko eta horrek lau
partiduok die entrenadore mo-
duen buruen dauketena. Hortik
aurrera, denboriek esango dau.

Ibaia Azagirre

eta Igone Amesti

Udal  Euskaltegia
Teresa Murga Eraikina

Goienkale z/g 2. solairua
ERMUA · 943 170 925

ermukoudaleuskaltegia@gmail.com

HAURRESKOLAKO MATRIKULAZIÑO EPIE
ZABALIK
Udalak jakinarazi dau, 2015-2016 ikasturterako 0-2

urte bittarteko umientzat Mallabiko haurreskolan

izena-emoteko epie zabalduko dala maiatzaren 4tik

13re. Beste informaziño edo daturen bat biher izanez

gero, jarri harremanetan Mallabiko Haurreskoliakin

ondorengo telefonuen: 943172003.

UDALERRIKO KALIEN, AUZUEN, BASERRIXEN
ETA ETXIEN IZENEN EGUNERAKETA ETA
OFIZIALIZATZIE
Herriko kalien, auzuen, baserrixen eta etxien izenak

eguneratzeko eta ofizializatzeko lanetan dabil

Mallabiko Udala, Euskaltzaindiaren gomendixuek jarrai-

tute. Horretarako erakusketa publikue egingo da apiri-

lien ziher.

Auzo, kale eta baserrixen izen-zerrenda ikusteko auke-

rie daukezue Udaletxien, Kultur Etxien, edo web

gunien. Zuen iritzixek emoteko, proposamenak edo ale-

gazinuek egin ahal izateko, hillebeteko epie egongo da

BAOn argitaralpena egin ondorenetik. Datu horiek ikusi

edo iritzixe emoteko jo udaletxera (10:00-14:00) edo

Kultur Etxera (16:00-20:00).

ERABILERA ANITZEKO GUNIAN IZENA
Elizian eraikiñai atxikitte dauen lokalien obrak buru-

tzen dabil azken astietan Udala. Lokal horrek funtziño

eta erabilera ezberdiñek eukiko dittu obrak amaitzen

dienien. Momentuz lokal horrek ez dauke izen ofizialik.

Hori dala-eta, udalak herritarren artien galdetu gure

izen dau zein izen iruditzen jakuen egokixena toki

horrentzat. Udaletxe eta Kultur Etxien jasoko die pro-

posamenak apirillan 30a bittartien.

ZUZENBIDE 
KONTUAK

Lege eta 
kontu aholkularitza

Izarra Centre eraikina
Tel: 846080080

Mugikorra: 688885435
zuzenbidekontuak@gmail.com

San Pelaio 4A behea
Telefonoa: 17 64 77

ERMUA

Etxetresna elektrikoak,
telebistak, 

musika-ekipoak...

…prezio eta kalitate
ezin hobean.

VI. Centenario kalea, 5 - ERMUA

ARRIETA CORDEVI

PPiizzppiilllluueenn  aarrbboolliiaa  zzeeiinn  ddeenn  eezz  ddaakkiizzuullaa??

Aho zabalik eta siñistu ezi-
ñik geratu nintzan gaztetxo
batek arbola hori zein zan ez
zekixala aitxatu zostanian. Ai
ama, hain txarto transmitidu
ete doguz Ermuko gauzak? Ze-
ozer idatzi bihar neban. Arbo-
liaren gaiñian berba einda ga-
oz behiobehin aldizkari honen
orrixetan, baina latigua barri-
ro!

Udalak halan eskatuta, Jose
Mª Marcos biólogo ermuarrak
haren gaiñeko informaziñua
batu eta liburuxka baten
emon zan argira 1999an. Mag-
nolia soulangiana da bere ize-
na, askoren ustetan lorategi-
xetako zuhaitzik ederrena.
Lore haundi eta ugarixak er-
netzen jakoz, barrukaldetik
zurixak eta kanpokaldetik la-
rrosa kolorekuak, hostuak bai-
ño lehen zabaltzen diranak.
Ikusgarrixa, benetan edarra
da lorak botatzen ditxuan bi
sasoietan, udabarrixakin ba-
tera indartsu eta abuztuan
makaltxuago.

Itxura guztien arabera, Jose
Nepomucemo de Orbek, bere

botanika zaletasunagaitxik
ezaguna zan Valdespinako IV
Markesak ekarri zeban Fran-
tzitik. Baina Markesen krixada
frantsezen batek ekarri ete
zebala be entzun izan da…
Ehundik gorako urte gure on-
duan emon ostian,  1989an
gaixotu eta jausi egin zan; be-
re kimu bat sartu zan barriro
bertan, lorategixan eskinan,
barruko zein kanpokuak ondo
ikusteko moduko lekuan. Eta
palaziua ondiñok Markesena
zan denporetan, jausten jako-
zan lorak ziran hain justu ba-
rruko eta kanpokook alkarren
artian genduan jabego komun
bakarra.

Alfonbratuta egoten zan
dana, kamiñura arte, eta
umion olgetia izaten zan ar-
bolapian parau eta lurrera
jausitxako lore aletxuak ahora
sartzia. Arratsaldepasia luze
juaten zan; txistuakin busti
eta busti lorok eta aho ba-
rruan puzpilla, burbuja bat ei-
txia izaten zan gauzia, haren
gustu mingots eskasari ixa-ixa
erreparau barik. Petaluak ze-

resan haundixa zekela ikasi
genduan: aukeran jausi barri-
xak izan bihar ziran, zartatu
edo usteltzen hasi bakuak…
ontxuenak topatzen emoten
genduan denpora mordua! Lo-
rian ebagirik txikixenak kaka-
tara botatzen zitxuan gure as-
mo danak. Ekin eta ekin, ba-
tzutan baina alperrik izaten
zan ditxosozko puzpilliori eta-
ratzia; oin, lortu ezkero… ja,
esateko eukitzen genduan!

Urte batzuk pasatu dira txi-

kixa koskondu eta lorak emo-
ten hasi dan arte. Ohitxuria
dakat, arbola-ipurdira hurre-
ratu eta lorarik egokixena to-
patzen. Gustua ez jako alda-
tu; benetan da mingotsa, es-
kasa… Sarritxan ahalegindu
naz puzpillagintzan, baiña ne-
re akorduz kale beti! Eta zer
pentsatua be emon izan dos-
ta: estilo honetako abilida-
diak ume denporetarako erre-
serbatzen ete dira?

Estibalitz Gonzalez

UU dd aa bb aa rr rr ii rr oo   ll oo rr aa tt zz ee nn   dd aa   VV aa ll dd ee ss pp ii nn aa
jj aa uu rr ee gg ii   oo ss tt ee kk oo   ll oo rr aa tt ee gg ii xx aa nn ..   BB ee rr ee   ll oo rr ee
ll aa rr rr oo ss aa kk   dd aa nn oo kk   ee zz aa gg uu tt zz ee nn   dd oo gg uu zz ,,
bb aa ii ññ aa   ““ PP ii zz pp ii ll ll uu ee nn   aa rr bb oo ll ii aa ””   dd ee ii tt zz ii aa rr ee nn
zz ee rr gg aa ii tt ii xx aa   aa kk oo rr dd uu rr aa   ee kk aa rr rr ii   nn aa hh ii   ii zz aa nn
dd oo gg uu zz   oo ii nn gg uu aa nn ..

A U T O S A M E D I
Zearreko buelta eraikina 3, L8 pab.

Telefonoa 943 17 04 14

Txindurri Dantza eta Txistu taldeak 40 urte beteko ditu

Z O R I O N A K !

VI Centenario 19, behea
Tel. 943 17 90 37
e-maila: enter-i@arrakis.es

SSAALLMMEENNTTAAKK //  IIRRAAKKAASSKKUUNNTTZZAA //  ZZEERRBBIITTZZUU TTEEKKNNIIKKOOAA

- Itsaskabra pudina.
- Txipiroiak.
- Piper beteak: okela

edo onddoak.
- Fritoak: urdaiazpikoa 

edo onddoak.
- Redondo saltsan.
- Sagar tarta.
- Gazta tarta.
- Tortila patata...

enkarguak
943 030 299

Erdikokale 13
(Ermua)

Eta asteburuet
an 

pintxoak, afar
iak 

eta bokatak!

TXALAPARTA
ABERNAileapaindegia

ileapaindegia

Alex da anaia nagusiena.
17 urte ditu eta hezi-laster-
ketetan aritzen da. Lehen
mailan zegoenean atletis-
moan entrenatzen zenbil-
tzan gazte batzuk ikusi zi-
tuen aitarekin eskolatik ir-
teten ari zenean. “Nik hori
egin nahi dut”, esan zion ai-
tari. Esan eta egin. Aukera
izan zuenean atletismoan
izena eman zuen.

Iñigok 14 urte dauzka eta
anaia nagusia entrenatu eta
lehiatzen ikusi zuen urte-
tan. Berari ere atletismoa-
rekiko grina sartzeko nahi-
koa. Pertikan aritzen da Iñi-
go eta Sabadellen jokatu
den Espainiako Txapelketan
bigarren geratu da berriki.
“Hasieran denetarik egiten
nuen, baina Alexi komenta-
tu nion pertika egitea gus-
tatuko litzaidakeela eta be-
rak entrenatzaileari esan
zion”, dio Iñigok. Ordutik

jauzika dabil.
Alexek ere atletismoko

beste proba batzuk egin di-
tu, baina belauna birritan
hautsi ostean hezi-lasterke-
tan zentratu da guztiz.
“Gainera, heltzen da mo-
mentu bat proba bat auke-
ratu behar duzuna, izan
ere, batean edo bestean
aritzeko modu zehatz bate-
an entrenatu behar duzu,
muskulu batzuk garatu…”,
azaltzen du Alexek.

Aire zabaleko denboraldia
hasi berri dute eta aurrean
dituzten helburuak betetze-
ko dihardute buru-belarri
lanean. Orain arte pista es-
talian lehiatu dira, baina
biak gusturago aritzen dira
kanpoan. “Aire zabaleko
lasterketak benetakoak di-
rela esaten da”, dio Alexek.

Lehiatzeaz gain, hala ere,
atletismoan beste zerbai-
tengandik ari dira anai biak.

“Txapelketen barruan kiro-
larien arteko giroa zoraga-
rria da, konpetentzia guztiz
sanoa”, Alexen iritziz. “Gu-
re artean gomendioak ema-
ten dizkiogu elkarri eta be-
netan pozten gara beste ba-
tek irabazten badu”, aitor-
tzen du Iñigok. “Aurkariak
ez dira gure etsaiak, gure
maila hobetzen laguntzen
dizkiguten kirolariak baino,
lehiatzeak motibatu egiten

gaituelako”.
Gazteak dira, baina bidea

egin dute atletismo mun-
duan. “Lolo eta Antonio
(entrenatzaileak) oso onak
dira eta Ermuan zorte han-
dia daukagu eurak gurekin
egoteagatik”, aitortzen du
Alexek. Eurek markatzen
die bidea Ugenatarrei, eta
Alex eta Iñigok ederki bete-
tzen dute hau.

Ekhi Velar

UU gg ee nn aa tt aa rr rr aa kk ,,   pp ii ss tt aa kk oo   ee rr rr ee gg ee aa kk
Alex eta Iñigo Ugena Ermuko atletismo
harrobiko harribitxietariko bi dira. Maila altua
dauka kirol honek herrian eta eurak dira horren
erakusle bi. Espainia mailan lehiatzen dira eta
baita emaitza onak lortu ere.

Peio
Goikoetxea,
aurrenengo

“Peio txapeldun” irakurri
genuen orain gutxi plazako
oholtzari lotutako kartel
handi batean. Caparroson
irabazi berri zuen lasterketa
txalotzea zen haren asmoa:
Euskaldun Torneoan, 23 urte-

tik 25era bitarteko hainbat
txirrindulariekin lehian, txa-
pela janztea ez da lorpen
makala, lagunok! Eta plazako
kartela ia-ia kentzeke, biga-
rrena etorri da: lau etapa
irauten duen Volta a Lleidan
erlojupekoa eta etapetako
bat eskuratu ditu ermuarrak.
burua ilusioz beteta, eta
hankak eta pedalak erronkaz
gainezka ditu aspalditik. Be-
jondeiola!

Zure publizitatea:

943 179350 / 688 632876

drogeten@gmail.com

drogetenitturri

aldizkarian

TIKETAK EMAN
BEHARRETAN
Denda eta taberna batzue-

tan Aldundiko Ogasun saile-

ko ikuskariak izan dira,

erosketa edo zerbitzu

bakoitzeko tiketa emateko

betebeharra dela-eta.

2013ko Foru Agindu bat da

eta tiketak faktura sinplifi-

katu baten bestekoa da:

ematen duenaren datu fis-

kalak agertzen dira, ez

ordea jaso duenarenak.

Ogasun sailetik argitu digu-

tenez, beraiek ematen dela

bermatu behar dute baka-

rrik eta behin jasotakoan

kontsumitzaile bakoitzak

erabaki dezala tiketa kon-

tserbatu edo ez, beti ere

gogoratuz erreklamazio bat

egiteko orduan berori aur-

keztea nahitaezko baldin-

tza dela.

Antxitxiketanek 20 urte beteko ditu
Antxitxiketan aisialdi taldeak 20 urte beteko ditu aurten Ermuko haurrei eta gazteei ai-

sialdian euskaraz gozatzeko aukera anitza eskaintzen. Taldeak hainbat ekintza antolatu
ditu urtemuga ospatzeko eta adin guztietako jendearentzat luzatu du ospakizunetan par-
te hartzeko gonbidapena.

Apirilaren 29tik maiatzaren 1era argazki erakusketa egingo dute Lobianon taldearen 20
urte hauetan jasotako irudiekin.

Maiatzaren 2an, zapatua, 11:00etatik 13:00etara jolasak egingo dira haur eta gazteen-
tzat, 13:00etatik 14:00etara trikipoteoa egongo da eta herri bazkaria horren ostean (ti-
ketak Txalaparta, Lurpe edo Infreñu tabernetan egongo dira salgai), 18:00etatik
19:00etara Irrien Lagunek bisitatuko dute Ermua, eta 19:00etatik 22:0etara erromeria
izango da Gauargiren eskutik.

Maiatzaren 3an, domeka, 12:00etatik 15:00etara puzgarriak eta apar festa izango da,
eta 15:00etatik 17:00etara begiraleek bazkaria edukiko dute.

Euskararen inguruko hausnarketa abian
Euskal Birusa elkarteak Ermuan euskararen inguruko gogoeta zabala egiteko prozesua
jarri du martxan. Euskal Birusa sortu zenean, orain dela 25 urte, hainbat helbururekin
hasi zen eta horrela jarraitu izan du, baina elkarteak uste du badela sasoia hori balora-
tu eta aurrera begira helburu batzuk jartzeko.
Hausnarketaren bitartez Euskal Birusa kanpotik nola ikusten den jakin nahi du elkarteak
eta zer duen hobetzeko. Gainera, Ermuan dauden hutsuneak aztertu, eta proposamen
zein ideia berri zein interesgarriak jaso nahi ditu. Horretarako, Ermuko hainbat talde,
elkarte, eragile, norbanako… gonbidatu ditu Euskal Birusak hausnarketan parte har deza-
ten. “Euskal sarea” bezala definitzen du euskara elkarteak osatu den taldea.
Hausnarketa prozesua hiru saiotan egingo da. Lehena apirilaren 20an egin zen, bigarre-
na maiatzaren 11an egingo da eta, hirugarrena, ekainaren 1ean. Guztiak, Lobianon
19:00etan.

Euskal Biruseko Batzar Orokorra maiatzaren 25ean
Euskal Birusak Batzar Orokorra egingo du maiatzaren 25ean Lobianon. Lehen deialdia
19:00etan izango da eta bigarrena 19:30ean. Bertan, 2014 urteko balantzea eta jardue-
ra txostenaren aurkezpena eta onespena egingo da, 2015eko jarduera eta aurrekontu
planaren aurkezpena eta onespena, elkartearen estatutuen eguneratzearen onespena,
eta zuzendaritza batzorde berriaren aurkezpena eta onespena. Euskal Biruseko bazkide
guztiak daude gonbidatuta bertara.

E T X E T R E S N A E L E K T R I K O E N
S A L M E N TA E TA K O N P O N K E TA

Pintxoak · Razioak · Kaxolak · Plater konbinatuak · Ogitartekoak 
Probaleku z/g (Ermua) 699 292 043 · 636 549 154

ANAIEN ARTEKOA
Korrikaren egitarauaren arrimu-
ra, bertso saio bitxia izan zen
Infreñu tabernakoa eta hain
justu horregatik ekarri dugu
orriotara. Eta zeri erreparatuta
bitxitasun hori? Ba lau anaiak
hartu zutelako parte bertan:
Jon eta Asier Unanue, Iker eta
Josu Araiztegi eta bikoteokin
hitz-jolasean Unai Rodrigez.
Afizio eta pasioak familian
transmititzen diren seinale,
ezta? Giro polita sortu zuen
boskote ermuarrak, familia
artekoa, sekula ez hobeto esan-
da! Ostegunetan batzen dira
Eskilarapekon, ondo pasatzeko
aitzakia lagun. Bertsolagunak
hartzeko prest beti, zer esana
eta zer kantatu duen edozein
eskuzabal hartuko dute.
Animatzen?

IRAKURKETA JARRAIA
ESKOLABARRIN
Nazioarteko Liburu Eguna ospa-
tuko da apirilaren 23an eta,
irakurzaletasuna bultzatu eta
literatura klasikoaren garran-
tziaz jabetu eta baloratzeko
helburuarekin, Eskolabarrin
Don Quixote liburuaren irakur-
keta jarraia egingo dute esko-
lako bideogelan. Hiru hizkun-
tzatan egingo da irakurketa, 1.
eta. 2. mailakoek gazteleraz,
3. eta 4. mailakoek euskaraz,
eta 5. eta 6. mailakoek ingele-
sez. Irakurketa eskolako ordue-
tan egingo da, 9:00etatik
12:30etara eta 14:30etatik
17:00etara.

XXIII. Liburu eta Disko Azoka maiatzean
Maiatzaren 7tik 10era bitartean egingo da Euskal Liburu eta Disko Azokaren XXIII. edizioa. Aste-

gunetan, hau da, ostegun eta ostiralean (hilaren 7 eta 8an), 11:00etatik 14:00etara eta 16:30eta-
tik 20:30etara egongo da zabalik azoka; eta asteburuan (hilaren 9 eta 10ean 11:30etatik-14:00eta-
ra eta 17:00etatik 21:00etara).

Postu bakoitzean liburu eta diskoak egongo dira salgai eta, horrez gain, euskal aldizkarien era-
kusketa ere egingo da. Euskal Birusak ere bere standa izango du azokan. Badihardugu eta Topagu-
neko hainbat liburu, herriko sortzaileen liburu eta diskoak, eta Drogetenitturri aldizkariaren aleak
egongo dira eskuragai bertan.

Era berean, hainbat ekintza antolatu dira azokaren inguruan. Maiatzaren 8an, adibidez, Iñaki Ca-
rretero ipuin-kontalaria egongo da Orbe Kardinalaren plazan 18:00etan; haurrentzako tailerrak
egongo dira hilaren 9an 12:00etan, eta Jon Martin eta Oskar Estangak bertso musikatuak eskainiko
dituzte maiatzaren 10ean 13:00etan.

Berbalagun ekintzaz beteta dator
Maiatzeko agenda beteta dauka Berbalagunek. Denetariko ekintzak herrian euskararen erabilera
sustatzeko. Hasteko, hilaren 5 eta 12an masaje ikastaroa egongo da Amaia Arriagaren eskutik
Lobianon 19:00etan.
Hilaren 9an, bestetik, Debatik Zumaiaraino ibilaldia egingo da. Debara trenean joateko asmoa dago
eta handik Zumaiara oinez. Eguraldiaren arabera, hondartzan jan eta bainua hartzeko aukera egon
daiteke, eta eguerdi aldera Ermura itzultzea aurreikusten da.
Maiatzaren 14an Berbafaria egingo da urtero ohiko den bezala. 20:30ean hasi eta pare bat orduz
euskaraz egin eta ondo afaltzeko aukera luzatzen da.
Hilaren 18 eta 25ean zumba ikastaroa egingo da Lobianon, eta 23an 10:30ean guraso tailerra anto-
latu da Antxitxiketan taldearekin elkarlanean. 2. aldia da tailerra egiten dena eta jolasen bitartez
guraso eta umeak euskarara hurbiltzea da helburua.
Ekintzekin amaitzeko, Eizagatik Santa Marinara ibilaldia ere antolatu da. 3 urtez gorako umeekin
egiteko moduko ibilaldia da hori eta Santa Marinan txitxiburduntzia egingo da.

Piropo lehiaketak baditu irabazleak
Zortzigarren edizioa egin du aurten Piropo lehiaketak eta inoizko parte hartze handiena izan du.
Guztira 185 piropo jarri dituzte mahai gainean parte hartzaileek, baina hiru konplimenduk soilik
jaso ahal izan dituzte sariak. Nagusien kategorian Donibane Pasaiako Idoia Aranburu izan da garai-
lea ‘Zure musu piztia, nire gorputzaren berotasun guztia’ piropoarekin. Aranburuk Donostiako La
Perlan bi lagunentzako egun pasa, masajea eta menua irabazi ditu. 14 eta 17 urte bitartekoen
kategorian Alazne Lopezek irabazi du ‘Zu euskaraz entzutea zein polita den jakingo bazenu…’ piro-
poarekin eta Ermuko Merkatarien Elkarteko dendetan gastatzeko 100 euroko txekea lortu du horre-
la. 14 urtetik beherakoen mailan, bestetik, Jone Garciaren ‘Nora zoaz hain polit? Begi horiekin zuk
nire bihotzean egin duzu klik’ piropoa izan da irabazlea, eta 50 euroko txekea lortu du sortzaile-
ak.

Vertigo Rock maiatzaren 15 eta 16an
Rocka izango da nagusia Ermuan maiatzaren 15 eta 16eko asteburuan. 2007tik ohikoa den bezala,
Vertigo Rock datorkigu gurera herriko eta herritik kanpoko rock taldez betetako kartelarekin.
Ermuko talde bik emango diote hasiera aurten jaialdiari, Insohmnio eta Storbais arituko baitira
maiatzaren 15ean Orbe Kardinalaren plazan. Hurrengo egunean, Angelus Apatrida, Leize, Stai
Zitto, Sffera, Road to Ruin eta Txarangazo in your bazo taldeak izango dira eszenatoki gainean.

B
okazioak deitzen gaitu.
Interesatzen gaituenak
deitzen gaitu, gure
atentzioa erakartzen

duenak. Txikitatik, gustatzen
zaizkigun jolasak ditugu eta
baita ikusmirarik sortzen ez
dizkiguten beste batzuk ere.
Itxuran, ezerenganako intere-
sa ez duten umeak daude,
edozerk nekatzen dituen ho-
rietarikoak, eta eurentzat
zerbaitetan zentratzea ezi-
nezkoa dela ematen dutenak;
baina benetan beti dago gus-
tatzen zaien zerbait.

Gurasoak behatzaile onak
izan behar dugu eta umeak jo-
las ezberdinetara nola hurbil-
tzen diren jabetu: ‘koopera-
tzen du edo ez?’, ‘aurrea har-
tzen du edo isilik geratzen
da?’, ‘bakarrik edo lagunekin
jolastea du nahiago?’… gauza
guzti horiek haurren lehenta-
sunen berri ematen digute.

Lan estiloekin kontzentrazioa,
dedikazioa… behatu ditzake-
gu, hau da, umeak egiteko ho-
rrekin duen elkarreragintasu-
na.

Howard Gardnerren adimen
anitzetan oinarritzen den
Spectrum Proiektuan, Haur
Hezkuntzako hainbat umeen
gaitasun kognitiboak neurtu
ziren1984tik 1988ra. Tradizio-
nalki eskolak ebaluatzen ez
dituen jarduerak garatzen
ikusi nahi zituzten umeak.
Modu horretan, adibidez, gai-
tasun musikal handia duen
ume batek, asimilatzen zaila
egiten zaion beste eduki ba-
ten ikasketa estimulatzeko
erabili zezakeen gaitasun hori
(‘adimena’ Howard Gardne-
rren iritziz). Adibidez, ariketa
matematikoetan.

Heldutasun bokazionala
amaitu gabe geratzen den

prozesu jarraitua da kasu
gehienetan. Cadizeko Uniber-
tsitateak 2009an egindako
ikerketa batek dio ikasleen
%70ak ez dakiela zein karrera
hautatuko duen unibertsitate-
an sartzerakoan; unibertsita-
rioen %40 karrerako lehen ur-
tean konturatzen dela ez due-
la ikasten ari dena ikasi nahi
eta urtero 130.000 gaztek bo-
luntarioki uzten dituzte ekin-
dako ikasketak. Bokazioa lan-
tzen dugu?

BBookkaazziiooaa  eezz  ddaa
eelliizzaarreennaa  ssooiilliikk,,   eezzttaa??

JJuuaann  CCaarrllooss  MMaarrttiinn

““
””

HHeelldduuttaassuunn  bbookkaazziioonnaallaa  aammaaiittuu
ggaabbee  ggeerraattzzeenn  ddeenn  pprroozzeessuu

jjaarrrraaiittuuaa  iizzaatteenn  ddaa
kkaassuu  ggeehhiieenneettaann

solozabal
t a b a k o a k

torrekua 1
tel./fax: 943 17 07 33

� Etxea

� Tresneria

� Brikolajea

� Errailak

� Giltzak

� Sarrailagintza

� Kit altzariak

Zeharkalea 8    Tel: 943 17 65 61    ERMUA

burdindenda

Komentukua, 6 behea  48260  ERMUA  TEL. / FAX 943 17 42 89

FFOOTTOOKKOOPPIIAAKK  

KKOOLLOORREEZZKKOO  FFOOTTOOKKOOPPIIAAKK

HHAANNDDIIPPEENNAAKK  --  TTXXIIKKIIPPEENNAAKK

PPLLAANNOOAAKK  --  AAZZAALLEEZZTTAAPPEENNAAKK

FFAAXX  PPUUBBLLIIKKOOAA

IINNPPRRIIMMAAKKEETTAAKK  KKAAMMIISSEETTAATTAANN

Hurrengo 

zenbakirako 

azken eguna: 

MAIATZAREN 20a

LAN BILA

PUB YOMY
Zubiaurre

kalearen 
bihotzean

Mutil arduratsuak sukal-
dari laguntzaile bezala
edo baserrian lan egingo
luke. Esperientziaduna.
Gida baimenarekin.
631506108.

Zorionak Laura! Zure urtebetetzea delako eta ama izango zare-
lako! Seguruenik, gure bizitzako urterik ederrena izan da,
Ferrero pastela izan ez badugu ere. Maite zaitut! Josemon.

Apirilak 12
Zorionak Urko zure 3. urte-
betetzean! Muxu potolo bat
denon partez!

Apirilak 26
Zorionak Oihan zure 6.urte-
betetzean! Asko maite zaitu-
gu!

Tfnoa.  943 17 46 51Probaleku,  7

� ENTZUMENAREN DOHAINEKO KONTROLAK
� AUDIFONOETAN AZKENENGO TEKNOLOGIA

Pub SCORPIO

Zubiaurre, 21
EERRMMUUAA

Apirilak 8
Zorionak Eider! 6 urte zora-
garri pasa dira jada. Musu
beroak familiaren partez.
Horrela jarraitu!

Argazki hau 1985 ingurukoa da. Mallabiko
frontoian aterata dago eta bertan
Mallabiko dantza taldeko kideak agertzen
dira. Urte horretan errifa-egutegi baten
argitaratu zan. 100 pezetaren truke,
25.000 ptako saria eskeintzen zan.
Atzetik aurrera eta ezkerretik eskuinera:
Lehen ilara: Cecilio Garrido, Izaskun
Garitaonaindia, Eli Txurruka, Unai Martin,
Igor Intxaurraga, Jose Luis Telleria, Jesus
Mari Telleria, Jaime Telleria, Alberto
Dorrio, Ainhoa Mallabiabarrena, Lorea
Arregi, Aintzane Arregi, Arrate Carrillo,
Rosa Moreno, Nekene Mallabiabarrena,
Goreti Txurruka, Agurtxane Aranburu eta
Idoia Garitaonaidia.
Bigarren ilara: Asier Azagirre, Unai Sanz,
Naiara Txakartegi, Olatz Areitioaurtena,
Marian Garcia, Mikel Pradera, Mari Mar
Vazquez, Jaione Castañeda, David
Ferrero, Idoia Gisasola, Itziar Pradera,
Ignacio Rojo, Ruben Markina eta Juanma
Ferreiro.
Hirugarren ilara: Iratxe Pradera, Ainhoa
Solozabal, Izaskun Arana, Aitor
Castañeda, Luis Alberto Ferrero, Asier
Garitagoitia, Mikel Garitaonandia, Leire
Astarloa, Izaro Zelaieta, Iratxe Mugarza,
Ainhoa Mugarza eta Saioa Astarloa.
Laugarren ilara: Leixuri Solozabal, Nerea
Solozabal, Iñaki Garitaonandia, Xabat
Areitioaurtena, Asier Alvarez, Asier
Arellano, Ander martin, Gorka Arellano,
eta Koldo Pradera.

EERRMMUUAA

11998833

MMAALLLLAABBIIAA

11998855

Kartel batetik aterata dago argazki hau eta
demokrazia sasoian Herri Batasunak aur-
keztutako bigarren hautagai-zerrenda osa-
tzen zuten erretratatutakook. Ezkerretik
eskumara eta atzeko hilaratik hasita: Juan
Luis Azpiri Guara, Manuel Holguin, Jose
Ignacio Sarasua, Victor Sáez Baltza, Jose
Angel Ziarsolo Joxepi eta Roberto Hidalgo
Urkullu. Erdikoan: Gorka Olaizola, Mariaje
González, Tomas Trifol, Fernando Larrea,
Jose Felix Igartua, Jose Carlos Casalejos
Fermin, Isaac Barreiros eta Iñaki Delgado.
Makurtuta: Miguel Berrizbeitia, Paco
Aranburu El Indio, Alberto Zumelaga
Txikito, Jose Antonio Hernández Patxon,
Josefina Barrera eta Amaia Zamakola.
Legealdi haretan, Jose Antonio Hernandez
Conde izan zen taldeko zinegotzia.

Gazte-enplegua izango
litzateke nire lehentasuna.
Inongo aukerarik ez dauka-
ten seme bi ditut etxean
eta arazo hori askok dutela
iruditzen zait. Herriak
gauza asko behar ditu,
parke gehiago adibidez,
dena asfaltoa delako, baina
lehentasun moduan gazte-
enplegua esango nuke.

Udal Hauteskundeak egingo dira maiatzaren 24ean. Hautestontziekin zita daukate herritarrek
maiatzaren azken aurreko asteburuan eta hor erabakiko da zeintzuk hartuko duten herrita-

rren ordezkaritza Udalean. Zazpi alkategai aurkeztu dira Udal hauteskundeetarako, baina
bakarrak hartu izango ahal du aginte makila. Herritarrek eskuetan dute erabakia.

Herriko alkatea izango bazina, zein izango litzateke zure lehentasuna?

Mari Carmen Fernandez, 53 urte

Arazoak dituzten familiei
laguntzen saiatuko nintza-
teke lehenik. Sasoi txarra
bizi dugu eta badaude
laguntza asko behar dituz-
ten pertsonak. Ni alkate
izan edo ez, edozeinentzat
izan beharko litzateke hori
lehentasun nagusiena.

Digna Delgado, 54 urte

Zaila da ni egoera horretan
imajinatzea, baina ahal iza-
nez gero, denok enplegua
edukitzeko egingo nuke lan.
Gaur egun zaila da hori ger-
tatzea, baina tira. Bestetik,
jubilatuen elkarteko presi-
dentea naizenez, jubilatuei
gauza gehiago eskaintzea
ere gustatuko litzaidake.

Jose Antonio Lopez, 66 urte

Ez dakit zein izango litza-
tekeen nire lehentasuna.
Dena dago gaizki! Edozer
gauza aldatzea ondo egon-
go litzateke, nik dena
aldatuko nukeelako. Hala
ere, badakit ez dela erra-
za. Ez litzaidake alkatea
izatea gustatuko!

David Copa, 29 urte

Tasio eta Sabino

-Alkatea izango banintz, leihoak

zabalduko nituzke aire freskoa

sartzeko.

- Leiho asko dauzka, bai.

ZINEA

2tik 4ra
9tik 11ra
16etik 18ra
23tik 25era
30etik 1era
Ermua Antzokian.
Hainbat film eta
ordutegi.

ZINE-KLUBA
Hilak 7 
Hilak 14
Hilak 21
Hilak 28
Ermua Antzokian.
Hainbat film.
20:30ean. 

UMEENTZAKO
ZINEA
Hilak 3
Hilak 10
Hilak 17
Hilak 24
Hilak 30
Ermua Antzokian.
Hainbat
film.17:00etan.

ERAKUSKETAK
Hilaren 3ra arte: 
Argazkiak: Antxitxiketan
taldearen XX. urteurrena.

Hilaren 4tik 16ra: 
Ignacio Giménezen
lanak.

Hilaren 8tik 22ra: 
Gerediaga elkartearen
50. urteurrena.

MUSIKA
Hilak 8: 
Kalejira: Irulitxa txaran-
ga. 19etan.

Hilak 8: 
Kontzertua: Marlango
22:15ean. Ermua
Antzokian. Sarrera: 12¤

Hilak 15: 
Vértigo Rock: Storbais
eta Imsohmnio. 20etan.
Orbe kardenalaren pla-
zan.

Hilak 16: 
Vértigo Rock:
Txarangazo in your
bazo, Road to ruin, Stai
Zitto, Sffera, Leize eta
Angelus Apátrida.
16etatik. Orbe kardena-
laren plazan.

Hilak 29: 
Musika eta dantza jaial-
dia: hainbat talde.

ANTZERKIA
Hilak 15: 
“Pankreas”, Tartean tal-
dearen eskutik.
22:15ean. Ermua
Antzokian. Sarrera: 10¤

Hilak 22: 
“La mate porque era
tuya”, Sutegi antzerki
taldearen eskutik.
22:15ean. Ermua
Antzokian.

UMEENTZAKO
EKITALDIAK
Hilak 1, 8, 15, 22 eta
29: 
Barixakuetan: haurren-
tzako jolasak. 17etan.
Orbe Kardenalaren
plazan.

Hilak 2 eta 3: 
Antxitxiketan taldearen
XX. urteurrenaren
festa: jolasak, errome-
ria, pailazoak, apar
jaia.

BESTELAKOAK
Hilaren 7tik 10era: 
Euskal liburu ta diska
azoka: hainbat ekitaldi.
Orbe kardenalaren pla-
zan.

Hila 18tik 24ra: 
Galiziako letreei buruzko
ihardunaldiak: hainbat
ekitaldi. Orbe
Kardenalaren plazan eta
Galiziako zentruaren
egoitzan.
Hilaren 21etik 30era: 
Gaztela-La Mantxako kul-
tur astea: hainbat ekital-
di.

Hilak 30: 
Kulturen arteko jaialdia:
musika, jolasak, gastono-
mia, artikuntza… Orbe
kardenalaren plazan.

Patxi López

PRO

- ARRAINDEGIA
- ITSASKIAK
- ARRAIN FRESKOAK ETA

IZOZTUAK

Zubiaurre, 21 baxua
Tfnoa. 17 16 96 (despatxua)

"       17 24 33 (etxea)
Merkatu Plaza, Tfnoa. 17 41 59

ERMUA

EESSKKAAIINNTTZZAA  BBEERREEZZIIAA  
OOSSTTIIRRAALLEERROO

TXINDURRI
TALDEA
Tokian
tokiko

- Akordeoia
- Biolina
- Biolontxeloa
- Bonbardinoa
- Flauta
- Kantua
- Gitarra
- Gitarra elektrikoa
- Gitarra baxua
- Lengoaia musikala

- Klarinetea
- Panderoa
- Perkusioa
- Pianoa
- Saxofoia
- Trikitrixa
- Tronboia
- Tronpeta
- Txistua

Tel. 943 17 12 98 / 943 17 18 00 • albokamusikaeskola@hotmail.com

MUSIKA
ESKOLA






